
Saksframlegg 
 

Søknad om økonomisk stønad til jubileumsbok for Vest-Telemark Gubbelag 
 

Utval Utvalssak Møtedato 
Hovudutvalet for oppvekst, kultur og omsorg   

 
Endeleg vedtaksrett i saka har hovudutvalet for oppvekst, kultur- og omsorg  
OKO utvalet. 
 
Dokument i saka: 
 
Søknad av 26.05.2026. 
 
 
Bakgrunn for saka: 
Vest-Telemark Gubbelag blei stifta i 1927 og skal i 2027 markere sitt 100-års jubileum.  
Foreininga har fylgjande formål – sitat:  «Å arrangere årlige skirenn i februar eller mars månad, 
for skiløpter over 35 år,  og samle disse til kammeratslig samær og elles søke å bevare 
Telemarks Skitradisjoner» Med unntak av krigsåra har det vore arrangert Gubberenn kvart år. 
For å styrke rekruttering og likestilling har ein no deltakarar frå 20 år og eigne klasser for 
kvinner.  Den eldste deltakaren er over 80 år.  Dei tradisjonsrike hopprenna vert arrangert på 
rundgang i bygdene i Vest-Telemark.  Det er eit flott kulturarrangement, med sport, kultur dans 
og seremoniar. 
Det har så langt ikkje blitt arrangert gubberenn i Fyresdal, men det er årleg nokre deltakarar frå 
Fyresdal. 
 
100 års markeringa skal finne stad i Morgedal der det heile starta.   
 
Dei ynskjer å lage ei bok som oppsummerer Vest-Telemark Gubbelag og Gubberennet si 
historie dei seiste 50 åra, dei fekk laga bok til 50 års jubileet i 1977.  Dei har engasjer Arne T. 
Aabø til å skrive boka. 
 
Med honorar og trykking vil dei ha samla utgifter på kr 118.000,-.  Dei har lite eigekapital, og om 
dei ikkje får litt tilskot, må dei lånefinansiere utlegg til trykkerikostnadar og honorar.  Dei reknar 
med noko inntekter frå salet.  
 
 
Vurdering: 
Saka er vurdert ut frå strategi for samfunnsutvikling, kultur og frivillige i kommuneplanen sin 
samfunnsdel for Fyresdal kommune 2023-2035; 
 
Fyresdal kommune skal satse på eit attraktivt og breitt kultur- og fritidstilbod 

Støtte opp innbyggarar med initiativ og drivkraft som vil utvikle tilbod 
Jobbe for ei meiningsfull fritid for alle 

 



Å ta vare på skitradisjonar, slik som Gubbelaget gjer, er viktig for kulturarven og kulturhistoria i 
vår region.  Frå gamalt av var det hoppbakkar på kvart jorde, skihopp var del av dagleg skileik.  
Historie og tradisjon er viktig, og ikkje minst dokumentasjon av dette. 
Gubbelaget sitt  årlege renn i 100 år, og utgjeving av jubileumsskriv i 1977, visar 
gjennomføringskraft. 
 
Gubbelaget held ikkje til i Fyresdal, men har styremedlem frå Fyresdal, og nokre aktive er med 
på renna.   
Slik dokumentasjon av vår idrettshistorie er viktig.  Det er ikkje sikkert Gubbelaget kan 
gjennomføre  bokprosjektet utan økonomisk stønad. 
 
 
Konklusjon: 
Fyresdal kommune stør Vest-Telemark Gubbelag med kr 8.000,- til stønad til utgjeving av bok i 
samband med 100 års jubileum vinteren 2027.  Innstilling frå kommunedirektøren: 
Fyresdal kommune løyver kr 8.000,- til stønad til utgjeving av jubileumsbok til Vest-Telemark 
Gubbelag sitt 100 års jubileum. 
 
Løyving frå OKO utvalet sin disponible pott 1 113 470. 
 
 
 
 
 
Ulf Pedersen  
Kommunedirektør Hilde Martini Momrak 
 avdelingsleiar kultur 

